
PERMBLEDHJA EKZEKUTIVE

Rritja e numrit té rasteve té dhunés né familje né Kosové, vecanérisht kohéve té fund
éshté shndérruar né njé dukuri mjaft shgetésuese. Pér adresimin e késaj dukurie, éshté
vecanérisht e nevojshme té keté angazhim dhe koordinim institucional, né ményré gé
korniza ligjore aktuale té€ gjejé zbatimin e duhur. Né kété drejtim, né kuptim té
infrastrukturés kushtetuese dhe ligjore pér mbrojtje nga dhuna né familje, Kosova ka
ndérmarré veprime té shumta. Fillimisht, Konventa e Késhillit té& Evropés pér
Parandalimin dhe Luftimin e Dhunés kundér Grave dhe Dhunés né Familje (Konventa e
Stambollit) pérmes amendamentit kushtetues éshté béré pjesé e rendit kushtetues
kosovar. Ndérsa, pérgjaté viteve, Kosova ka miratuar ligie dhe strategji té ndryshme pér
parandalimin dhe luftimin e dhunés né familje, derisa me Kodin nr. 06/L-074 Penal té
Republikés sé Kosovés, dhuna né familje éshté inkriminuar si vepér e vecanté penale.

Pér té vlerésuar zbatimin e standardeve té caktuara té Konventés nga kéto gjykata, por
edhe karakteristika té tjera té rasteve té dhunés né familje, IKD né kété raport ka
analizuar 50 aktgjykime té gjykatave themelore té pérzgjedhura né ményré rastésore
dhe 14 aktgjykime té asaj té Apelit. Gjithsesi, duhet cekur se kjo ményré pamundéson qé
té kemi njé vlerésim té ploté pér té gjitha masat e specifikuara né Konventé, megenése
disa prej tyre mund té analizohen vetém bazuar né monitorim direkt pérgjaté fazave té
méhershme té procedurés dhe jo bazuar vetém né vendimet e gjykatés. Por, duke ditur
se rastet e dhunés né familje, jané raste té mbyllura pér publikun, atéheré IKD ka
vlerésuar si mundési mé té miré analizimin e aktgjykimeve dhe vlerésimin e atyre
masave gé mund té pércaktohen né kété ményré. Késhtu, né raport jané identifikuar
gjetjet mbi ményrén e trajtimit té kétyre rasteve, gé nga momenti i ngritjes sé aktakuzés,
pérfagésimi gé u ofrohet viktimave né proces gjygésor, ményra se si gjykohen dhe
dénohen kryerésit, por dhe elemente té tjera gé pasqyrojné ményrén e trajtimit té
rasteve té dhunés né familje nga gjygésori.

Pér sa i pérket kohézgjatjes sé procedurés né rastet e dhunés né familje, dicka e tillé
éshté analizuar duke marré pér bazé kohén e kryerjes sé veprés penale, kohén e ngritjes
sé aktakuzés dhe té marrjes sé aktgjykimit. Me kété rast, IKD ka gjetur se kohézgjatja
mesatare e trajtimit té léndéve nga momenti i kryerjes e deri né shpalljen e aktgjykimit
né shkallé té paré éshté 266 dité apo 8.5 muaj. Ké&shtu, nése marrim parasysh hapat
procedural gé sipas Kodit té Procedurés Penale kérkohen té zhvillohen nga momenti i
kryerjes apo raportimit té njé vepre penale té dhunés né familje dhe afatet e
pércaktuara me ligj, atéheré konstatimi del se né mesataren e pérgjithshme, rastet e
dhunés né familje jané duke u trajtuar brenda njé afati optimal. Vlen té ceket se né
rastet e analizuara, IKD ka gjetur gé kohézgjatja mé e shkurtér ka gené né rastet té cilat
jané trajtuar sipas cilésimit juridik né bazé té veprés penale “dhuna né familje”, pérderisa
rastet e tjera té cilat jané trajtuar sipas veprés penale bazike (p.sh. ngacmim, sulm,
kanosje, Iéndim i lehté trupor etj.) kané marré shumé mé tepér kohé gé té zgjidhen.



Né kété aspekt, IKD ka trajtuar edhe cilésimin juridik té veprés penale pér té cilén jané
marré aktgjykimet e analizuara né raport. Kéto raste pérfshijné dhuné té kryer né
kontekst familjar. Qartazi, kjo vértetohet edhe nga pérshkrimi i gjendjes faktike té kétyre
rasteve. Si té tilla, pérderisa nuk kemi njé vepér mé té réndé penale, g¢ mund té
ndérlidhet me dhuné né familje, rastet nuk mund té cilésohen ndryshe. Kjo pasi né kéto
raste, vepra bazé konsiderohet té jeté dhuna né familje. Né kété ményré, kjo situaté
krijon njé lloj amnistie ndaj kryerésve té dhunés né familje. Marrim shembull rastet kur
kéto vepra cilésohen si “sulm”. Pérderisa vepra penale e dhunés né familje dénohet me
gjobé dhe me burgim deri né tri vjet, vepra penale e sulmit dénohet deri né 1 vit. Késhtu,
kryerési i dhunés né familje dénohet pér vepér mé té lehté penale. Pér kété arsye, IKD
rekomandon gé né kéto raste, né pérputhje me Kodin Penal dhe Udhézuesin e Gjykatés
Supreme, prokuroria kéto raste t'i cilésojé si “dhuné né familje”.

Sa i pérket obligimeve té dala nga Konventa e Stambollit, por edhe legjislacionit pozitiv
né vend lidhur me pérfagésimin e paléve pérgjaté procedurave gjygésore, IKD ka
analizuar té gjitha rastet né aktgjykimet e pérzgjedhura, pér té identifikuar nése né kéto
raste penale viktimat - té démtuarit, kané pasur pérfagésimin e duhur. Né kété drejtim,
Ligji pér Mbrojtje nga Dhuna né Familje e pérkufizon mbrojtésin e viktimave si personi i
autorizuar zyrtar i cili ndihmon drejtpérdrejté palén e démtuar gé nga kontaktet e para
me organet kompetente té mbrojtjes, késhillon, inicion procedurat pér caktimin e
masave té mbrojtjes, éshté i obliguar té marr pjesé né té gjitha seancat gjygésore, té
monitorojé mbarévajtjen e procesit gjygésor. Pérkundér kétij pércaktimi, sipas gjetjeve té
IKD-sé, nga kéto 50 aktgjykime, rezulton se 72% e viktimave té dhunés né familje nuk
kané pasur pérfagésim profesional.

Ndérsa, nga 50 aktgjykimet e analizuara té gjykatave themelore, 47 kané gené aktgjykime
dénuese. Prej tyre, IKD ka analizuar edhe politikén ndéshkimore, ku éshté gjetur se
trendi i politikés ndéshkimore né rastet e dhunés né familje né vendin toné pérbén
politiké té buté ndéshkimore, marré parasysh numrin e vogél té rasteve té identifikuara
ku éshté shqgiptuar dénim me burgim efektiv. Késhtu, nga 50 personat e dénuar, gjykatat
ndaj 37 prej tyre kané shqgiptuar burgim me kusht, ndérsa vetém ndaj 5 personave
gjykatat themelore kané shgiptuar dénime me burgim efektiv pér kryerésit e veprave
penale té dhunés né familje. Me kété rast, IKD e ka parasysh se secili rast i ka specifikat e
veta dhe varésisht specifikave, praktika mund té sjellé lloje té ndryshme té rasteve gé
arsyetojné dénime té ndryshme. Por, kur shohim njé numér kaq té larté té rasteve gé
kané pérfunduar me dénime me kusht, atéheré ndértohet argumenti se né kéto raste
nuk béhet fjalé pér specifika té rasteve, por pér dukuri né vendimmarrje, e cila
manifestohet né luftimin e dhunés né familje pérmes dénimeve me kusht. Né esencén e
tij, dénimi me kusht, né parim, nuk mund té supozohet si efikas dhe proporcional né
parandalimin dhe luftimin e dhunés né familje. Andaj edhe kemi rekomanduar gé
konform Kodit Penal té Kosovés dhe Udhézuesit té Gjykatés Supreme pér Politiké
ndéshkimore, té ashpérsohen dénimet e shqiptuara né rastet e dhunés né familje, né
ményré gé té arrihet géllimi i dénimit dhe rrjedhimisht té ndikohet né uljen e trendit té
shfagjes sé rasteve té dhunés né familje.



Né anén tjetér, IKD ka gjetur edhe njé rast skandaloz té dhunés né familje, ku Prokurori i
Shtetit kundérligishém ishte térhequr nga akuza, me arsyetimin se palét jané ish-
bashkéshort, duke amnistuar kundérligjshém té pandehurin pér dhuné né familje.



HYRJE

Dhuna me bazé gjinore, gé pérfshiné edhe dhunén né familje, éshté ndér shkeljet mé té
zakonshme té té drejtave té njeriut né mbaré botén, ashtu si edhe né Kosové. Né luftén
ndaj kétij fenomeni, reagimi i té gjitha institucioneve éshté i njé réndésie té vecanté [1].
Dhuna né familje éshté njé dukuri shgetésuese né Kosové, vecanérisht né vitet e fundit,
kur edhe ka shénuar rritje té dukshme [2]. Rritje té késaj dukurie né Kosové éshté
shénuar edhe gjaté periudhés sé pandemisé [3].

Né kuptim té infrastrukturés kushtetuese dhe ligjore pér mbrojtje nga dhuna né familje,
Kosova ka ndérmarré veprime té shumta. Fillimisht, Konventa e Késhillit té Evropés pér
Parandalimin dhe Luftimin e Dhunés kundér Grave dhe Dhunés né Familje (Konventa e
Stambollit) pérmes amendamentit kushtetues éshté béré pjesé e rendit kushtetues
kosovar. Krahas késaj, pérgjaté viteve, Kosova ka miratuar ligje dhe strategji t& ndryshme
pér parandalimin dhe luftimin e dhunés né familje, derisa me Kodin nr. 06/L-074 Penal
té Republikés sé Kosovés, dhuna né familje &shté inkriminuar si vepér e vecanté penale.

Pérkundér késaj, sipas statistikave, dhuna né familje éshté rritur pothuajse vit pas viti [4].
P&r mé tepér, pér mos veprim sipas dispozitave té pércaktuara me Ligjin e lartcekur, né
rastin e Diana Kastratit, Gjykata Kushtetuese e Republikés sé Kosovés kishte gjetur
shkelje té sé drejtés pér jeté [5]. Ngjashém né vitin 2021, edhe Instituti i Kosovés pér
Drejtési né bashképunim me Rrjetin e Grave té Kosovés pérmes njé raporti té publikuar,
[6] si dhe Institucioni i Avokatit té Popullit pérmes raportit me rekomandime [7] kishin
gjetur edhe né rastin e tani té ndjerés Sebahate Morina.

[1] Kosovar Gender Studies Center (KGSC), “Gender Based Violence in Kosovo-A critical Review of Police Response”
(https://kgscenter.net/site/assets/files/1742/gender_base_violence_eng-1.pdf - fage 7).

[2] Raporti vjetor i punés i Policisé sé Kosovés pér periudhén Janar-Dhjetor 2021, fq. 6.

[3] https://Kli-ks.org/wp-content/uploads/2021/01/IKD-Kriminaliteti-n%C3%AB-pandemi-23.01.2021.pdf - fage 10.

[4] Raporti i RrGK “Nga Ligjet né Vepra", fg. 80.

[5] Gjykata Kushtetuese e Republikés sé Kosovés, Aktgjykim né rastin KI41/12, 26 shkurt 2013.

[6] Arrita Reznigi dhe Gzim Shala “Shteti me mos veprim, privon nga jeta Sebahate Sopin”, IKD dhe RrGK, Mars 2021, (https:/kli-
ks.org/wp-content/uploads/2021/03/IKD-Shteti-me-mos-veprim-privon-nga-jeta-Sebahate-Sopi-17.03.2021-1.pdf).

[7] Institucioni i Avokatit té Popullit, Raport me rekomandime, ex officio, Rasti nr. 150/2021 né lidhje me detyrimet pozitive té shtetit
pér té drejtén né jeté dhe mbrojtjen nga dhuna né familje, 27.04.2021 (https://oik-rks.org/2021/04/27/raport-me-rekomandime-ex-
officio-nr-1502021-ne-lidhje-me-detyrimet-pozitive-te-shtetit-per-te-drejten-ne-ujete-dhe-mbrojtjen-nga-dhuna-ne-familje/).

BAZA LIGJORE

Mé 15 gusht 2010 kishte hyré né fugi Ligji Nr.03/L-182 pér Mbrojtje nga Dhuna né
Familje, i cili éshté ende i aplikueshém. Konform ligjit né fjalé, dhuna né familje trajtohet
né proceduré civile dhe vetém nése kryerési i dhunés né familje nuk e respekton urdhrin
mbrojtés, atéheré kalohet né pérgjegjési penale [8].

Né rriedhé té avancimeve té bazés ligjore pér parandalimin dhe luftimin e dhunés né
familje, mé 14 prill 2019 ka hyré né fugi Kodi nr. 06/L-074 Penal i Republikés sé Kosovés
(tutje: KPRK), i cili pér heré té paré e kriminalizon dhunén né familje si vepér té vecanté
penale. Si forma té kryerjes sé késaj vepre penale, jané pércaktuar keqgtrajtimi fizik,
seksual, psikologjik dhe ekonomik. Dénimi i pércaktuar me ligj né kété rast éshté deri né
tre vjet burgim. Kjo vepér penale éshté ndér veprat e cila ndiget sipas detyrés zyrtare
dhe jo sipas propozimit [9].

Kriminalizimi i dhunés né familje ka shénuar njé hap té réndésishém né drejtim té
pérmbushjes sé standardeve gé rrjedhin nga Konventa e Stambollit. Vecanérisht,
vlerésohet pozitivisht fakti se né linjé me standardet e pércaktuara me kété konventé,
[10] ndjekja penale pér dhuné né familje nuk éshté e kushtézuar me propozimin e
viktimés sé dhunés né familje.

Megjithaté, as kriminalizimi i veprés dhuna né familje, nuk duket té keté dhéné né
praktiké efektet e kérkuara drejt parandalimit té késaj dukurie shgetésuese. Pér mé
tepér, né rastin e Sebahate Morinés (Sopit), IKD dhe RrGK vlerésonin se Prokuroria
Themelore né Prishtiné me mos veprim e kishte privuar até nga jeta [11]. Kété vlerésim
e mbéshteti edhe Institucioni i Avokatit té Popullit [12]. Me pretendimin pér shkelje té sé
drejtés pér jeté, ky rast éshté duke u trajtuar nga Gjykata Kushtetuese e Republikés sé
Kosovés [13].

[8] Ligji Nr.03/L-182 pér Mbrojtje nga Dhuna né Familje, neni 18.3.3.2.

[9] Kodi nr.06/L-074 Penal i Republikés sé Kosovés, neni 248.

[10] Konventa e Késhillit té Evropés pér parandalimin dhe luftimin e dhunés kundér grave dhe dhunés né familje, neni 55, par.1.

[11] Arrita Reznigi dhe Gzim Shala “Shteti me mos veprim, privon nga jeta Sebahate Sopin” (IKD dhe RrGK, Mars 2021:https://kli-
ks.org/wp-content/uploads/2021/03/IKD-Shteti-me-mos-veprim-privon-nga-jeta-Sebahate-Sopi-17.03.2021-1.pdf).

[12] Institucioni i Avokatit té Popullit, Raport me rekomandime, Ex Officio, Rasti nr. 150/2021 né lidhje me detyrimet pozitive té shtetit
pér té drejtén né jeté dhe mbrojtjen nga dhuna né familje, 27.04.2021 (https://oik-rks.org/2021/04/27/raport-me-rekomandime-ex-
officio-nr-1502021-ne-lidhje-me-detyrimet-pozitive-te-shtetit-per-te-drejten-ne-ujete-dhe-mbrojtjen-nga-dhuna-ne-familje/).

[13] "Dorézohet né Gjykatén Kushtetuese té Kosovés kérkesa pérmes sé cilés propozohet té konstatohet shkelja e té drejtés pér
jetén, né rastin e Sebahate Morinés,” Kosovo Law Institute (13 korrik 2021): https:/kli-ks.org/dorezohet-ne-gjykaten-kushtetuese-te-
kosoves-kerkesa-permes-se-ciles-propozohet-te-konstatohet-shkelja-e-te-drejtes-per-jeten-ne-rastin-e-sebahate-morines/

KONVENTA E STAMBOLLIT,,
DHE INKORPORIMI 1 SAJ NE
KUSHTETUTEN E KOSOVES

Njéra ndér instrumentet kryesore ndérkombétare né drejtim té parandalimit t& dhunés
né familje éshté Konventa e Késhillit té Evropés pér Parandalimin dhe Luftimin e Dhunés
kundér Grave dhe Dhunés né Familje, e njohur si Konventa e Stambollit. Kjo Konventé
éshté miratuar nga Komiteti i Ministrave té Késhillit té Evropés mé 7 prill 2011. Ajo éshté
hapur pér nénshkrim nga shtetet mé 11 maj 2011, né sesionin e Komitetit t&€ Ministrave
né Stamboll dhe ka hyré né fugi mé 1 gusht 2014. Deri mé sot, 34 shtete anétare té
Késhillit té Evropés kané ratifikuar Konventén e Stambollit, ndérkag 12 shtete e kané
nénshkruar até [14]. Pér té zbatuar Konventén, kéto shtete anétare duhet té miratojné
masa konkrete pér té pérmbushur angazhimin e tyre pér parandalimin dhe luftimin e
dhunés ndaj grave dhe dhunés né familje.

Kushtetuta e Republikés sé Kosovés (neni 22) ka inkorporuar né rendin juridik kosovar
teté instrumente ndérkombétare gé kané té bé&jné me té drejtat e njeriut, té cilat
zbatohen drejtpérdrejté né Republikén e Kosovés dhe kané prioritet, né rast konflikti,
ndaj dispozitave té ligieve dhe akteve té tjera té institucioneve publike.

Krahas kétyre teté instrumenteve ndérkombétare, Kuvendi i Republikés sé& Kosovés,
pérmes ndryshimeve kushtetuese, mé 25 shtator 2020 ka shtuar né kété listé té
instrumenteve ndérkombétare edhe Konventén e Stambollit (amendamenti nr. 26). Né
kété ményré, qé nga data 25 shtator 2020, megjithése Kosova nuk éshté shtet ratifikues i
Konventés sé& Stambollit dhe anétar i Késhillit té Evropés, Konventa zbatohet
drejtpérdrejt né rendin juridik kosovar dhe ka prioritet ndaj ligieve dhe akteve tjera. Né
drejtim té zbatimit té késaj Konvente, shtetet obligohen gé té marrin masa té caktuara.
Kjo pasi dispozitat e Konventés nuk jané domosdo té vetézbatueshme, por kérkohet
ndérmarrja e masave legjislative dhe masave té tjera né raport me aktet e dhunés té
mbuluara sipas késaj Konvente. Pérkatésisht, neni 5 i Konventés pércakton detyrimet e
shtetit dhe né paragrafin 1, parasheh taksativisht se “palét i shmangen pérfshirjes né akte
dhune kundér grave dhe garantojné qé autoritetet Shtetérore, zyrtarét, agjentét, institucionet
dhe aktoré té tjeré gé veprojné né emér té Shtetit, t€ veprojné né pérputhje me kété detyrim”.
Tutje, né paragrafin 2 pércakton se “palét marrin masat e nevojshme legjislative dhe masa
té tjera té nevojshme pér té ushtruar masa paraprake pér té€ parandaluar, hetuar, dénuar dhe
siguruar kompensim pér akte dhune t€ mbuluara nga objekti i késaj Konvente, té cilat kryhen
nga aktoré joshtetéroré.”

[14] Shénim: Né vitin 2021, Turgia éshté térhequr nga kjo Konventé: “Key facts about the Istanbul Convention”, Késhilli i Evropés (shih
linkun: https://www.coe.int/en/web/istanbul-convention/key-facts).


https://www.coe.int/en/web/istanbul-convention/key-facts

Parandalimi i dhunés, mbrojtja e viktimave, ndjekja penale e kryerésve té dhunés dhe
politikat e bashkérenduara jané shtyllat kryesore né té cilat bazohet kjo Konventé dhe
pér secilén nga kéto shtylla jané paraparé edhe masat gé duhet té ndérmerren nga
shtetet gé e kané ratifikuar Konventén [15].

[15] Shih pér mé tepér Explanatory Report to the Council of Europe Convention on preventing and combating violence against
women and domestic violence, fq. 5 (https://rm.coe.int/ic-and-explanatory-report/16808d24c6); Késhilli i Evropés, “Té sigurt nga frika,
té sigurt nga dhuna: Konventa e Késhillit té Evropés pér Parandalimin dhe Luftén ndaj Grave dhe Dhunés né Familje”.
(https://rm.coe.int/168064d3f6).; Késhilli i Evropés, Infografiké: Konventa e Stambollit: https://rm.coe.int/istanbul-convention-
infographic-4ps-with-cover/16809ec048.


https://rm.coe.int/ic-and-explanatory-report/16808d24c6
https://rm.coe.int/168064d3f6
https://rm.coe.int/istanbul-convention-infographic-4ps-with-cover/16809ec048

ZBATIMI | STANDARDEVE TE
KONVENTES SE STAMBOLLIT
NE VENDIMET E GJYKATAVE

Konventa e Stambollit pércakton njé séré standardesh dhe kur njé shtet e ratifikon até, i
njéjti duhet té ndérmarré masa té ndryshme gé kané té béjné me rrjedhén e duhur té
procedurave gjygésore, vecanérisht pérmes disa masave kryesore, ndér té cilat listohen:

Legjislacioni gé sanksionon dhunén ndaj grave - krijimi i ligjeve gé& kriminalizojné

1 . dhunén fizike, psikologjike dhe seksuale, ngacmimin seksual, pérndjekjen,
glymtimin e organeve gjenitale té grave, martesén e detyruar, abortin e detyruar
dhe sterilizimin e detyruar.

Hetimi efektiv policor - agjencité e zbatimit té ligjit do té duhet ti pérgjigjen
2 menjéheré thirrjes pér ndihmé, ti menaxhojné situatat e rrezikshme si¢ duhet,
® dhet hetojné té gjitha pretendimet e dhunés ndaj grave.

Ndjekja penale efektive publike - hetimi ose ndjekja penale e veprave té
3 dhunshme ndaj grave do té marré parasysh gé graté preken né ményré
e disproporcionale nga dhuna dhe po ashtu nuk do té varet nga njé raport ose
ankesé nga viktima dhe madje mund té vazhdojé nése viktima térheq deklaratén

ose ankesén e vet.

Vlerésimi i bashkérenduar i rrezikut - do té kryhen né bashképunim me agjencité
4 dhe institucionet pérkatése, duke marré parasysh veprat e pérséritura dhe gasjen
né armé zjarri, si dhe ¢do informacion té ri gé hetimi mund té nxjerré né drité.

Mbrojtja e viktimave gjaté hetimit dhe procedurave gjygésore - viktimat e dhunés
dhe familjet e tyre do té mbrohen né té gjitha fazat e hetimit dhe procedurave
gjygésore nga presioni, frikésimi, hakmarrja dhe viktimizimi i pérséritur.

Sanksionet bindése pér kryerésit e veprés sé dhunés - té sigurohet gé veprat

6 penale dhe shkeljet e urdhrave té mbrojtjes do té jené shkak i sanksioneve penale

® proporcionale ose ligjore, pérfshiré burgosjen, ekstradimin, monitorimin dhe
mbikéqyrjen, dhe térhegjen e té drejtave prindérore.

Marrja parasysh e rrethanave rénduese - té sigurohet gé rrethanat rénduese té

merren parasysh, pérfshiré viktimén gé éshté né lidhje intime ose té ngushté,

7 krimet ndaj njé personi té cenueshém ose né prani té njé fémije, né pérplasje me

. njerézit e tjeré, nivelet ekstreme té dhunés ose démtimit psikologjik, kércénimin
me armeé, etj., ose dénimet e méparshme pér krime té njé natyre té ngjashme.

Té drejtat e viktimave pér informacion dhe mbéshtetje - viktimat duhet té
informohen pér progresin dhe rezultatin e rastit té tyre, pér té drejtat e viktimés
dhe shérbimet e pérshtatshme mbéshtetése pér ti ndihmuar ata ti pérfagésojné

8. ato té drejta dhe interesa. Po ashtu, duhet té kené mbéshtetje dhe ndihmé nga
organizatat geveritare dhe jogeveritare dhe késhilltarét e dhunés né familje gjaté
hetimit dhe procedurave gjygésore, si dhe mbéshtetje ligjore pér té kérkuar
kompensim nga kryerésit e veprés sé dhunés dhe mbéshtetje pér ti paditur
autoritetet shtetérore nése ata kané déshtuar né detyrat e tyre parandaluese dhe
mbrojtése.

Mbrojtja e viktimave dhe déshmitaréve fémijé - fémijéve do t'u sigurohen masa

9 mbrojtése té pérshtatshme dhe té vecanta, e po ashtu pér fémijét viktima té
® dhunés seksuale, martesave té detyruara, giymtimit té organeve gjenitale
femérore dhe abortit ose sterilizimit té detyruar, do té jené né gjendje té iniciojné
veprim juridik pér njé kohé té mjaftueshme pasi ta kené arritur moshén madhore.

Té drejtat e viktimave pér privatési - privatésia dhe imazhi i viktimés duhet té
mbrohet, dhe kontakti ndérmjet viktimés dhe kryerésve té dyshuar té krimit té
0 shmanget aty ku éshté e mundur. Po ashtu, viktimave do tu mundésohet té
. déshmojné né sallén e gjyqit pérmes teknologjive t& komunikimit, ose té paktén jo

né prani té autorit té dyshuar té krimit.

Mos fajésimi i viktimave - Hetimet dhe proceset gjygésore do ti respektojné
viktimat né té gjitha fazat dhe nuk do té shfagin géndrime, sjellje dhe praktika gé
e fajésojné viktimat dhe u shkaktojné atyre shqgetésime shtesé [16].

Né kété raport, i cili konsiston né monitorimin e proceseve gjygésore té rasteve té
dhunés né familje pérmes analizimit té aktgjykimeve té publikuara,[17] IKD né vijim to do
té trajtojé zbatimin e disa prej masave té lartcekura. Pérkatésisht, né ményré té
drejtpérdrejté pjesa né vijim pérfshin dhe analizon né vecanti masat si:

1.legjislacioni gé sanksionon dhunén ndaj grave,

2.mbrojtja e viktimave gjaté hetimit dhe procedurave gjygésore,

3.sanksionet bindése pér kryerésit e veprés sé dhunés dhe

4.marrja parasysh e rrethanave rénduese.

Né pjesén né vijim, IKD ka analizuar aktgjykimet e gjykatave themelore dhe asaj té Apelit,
pér té vlerésuar zbatimin e standardeve té caktuara té Konventés nga kéto gjykata, por
edhe karakteristika té tjera té rasteve té dhunés né familje. Pjesa né vijim paraget gjetjet
mbi ményrén e trajtimit té kétyre rasteve, gé nga momenti i ngritjes sé aktakuzés,
pérfagésimi gé u ofrohet viktimave né proces gjygésor, ményra se si gjykohen dhe
dénohen kryerésit, por dhe elemente té tjera gé pasqyrojné ményrén e trajtimit té
rasteve té dhunés né familje nga gjyqgésori.

[16] Pér té gjitha masat, shih Késhilli i Evropés, “Katér shtyllat e Konventés sé Stambollit”: https://rm.coe.int/coe-istanbulconvention-
brochure-en-r03-v01/1680a06d4f.

[17] Shénim: Kjo analizé bazohet vetém né monitorimin e aktgjykimeve té gjykatave dhe jo né monitorimin e gjithé procesit, cka edhe
pamundéson gé té kemi njé vlerésim té ploté pér té gjitha masat e specifikuara né Konventé, megenése disa prej tyre mund té
analizohen vetém bazuar né monitorim direkt pérgjaté fazave té méhershme té procedurés dhe jo bazuar vetém né vendimet e

giykatés. Por, kur dihet se rastet e késaj natyre jané raste té mbyllura, atéheré mundésia e vetme mbetet analizimi i aktgjykimeve dhe
vlerésimi i atyre masave qé mund té pércaktohen né kété ményré.

KONVENTA E STAMBOLLIT NE
AKTGJYKIMET E GJYKATAVE
THEMELORE

Kohézgjatja e trajtimit té rasteve té dhunés
né familje

IKD ka identifikuar dhe analizuar 50 aktgjykime té gjykatave themelore né Kosové, té
pérzgjedhura né ményré rastésore nga faget zyrtare té gjykatave, né ményré gé té

vlerésohet zbatimi i standardeve té Konventés sé Stambollit né vendimet e gjykatave té
Kosovés.

Né kété drejtim, IKD ka analizuar aspekte té ndryshme nga secili aktgjykim, né ményré qgé
té vijé tek pérfundime sa mé objektive. Késhtu, né kéto aktgjykime jané analizuar:
kohézgjatja e procedurés né rastet e késaj natyre, cilésimi juridik i veprés penale, raporti
familjar né mes té paléve, pérfagésimi i viktimave té dhunés né proceduré gjygésore né
shkallé té paré, lloji i aktgjykimit, lloji i dénimit té shqiptuar, forma e dhunés sé vértetuar
né aktgjykim dhe gjinia e gjykatésve.

Kohézgjatja e procedurés, éshté analizuar duke marré pér bazé kohén e kryerjes sé
veprés penale, kohén e ngritjes sé aktakuzés dhe té marrjes sé aktgjykimit. Si¢ shihet né
grafikén e méposhtme, mesatarja e kohézgjatjes nga kryerja e veprés penale deri né
ngritien e aktakuzés pér rastet e késaj natyre éshté 60 dité.Sa i pérket mesatares sé
kohézgjatjes prej ngritjes sé aktakuzés deri né shpalljen e aktgjykimit, IKD gjen se kjo
arrin né 206 dité. Késhtu, né total, i bie se kohézgjatja mesatare e trajtimit té |éndéve
nga momenti i kryerjes e deri né shpalljen e aktgjykimit né shkallé té paré éshté 266 dité
apo 8.5 muaj.

Nése marrim parasysh hapat procedural gé sipas Kodit té Procedurés Penale kérkohen
té zhvillohen nga momenti i kryerjes apo raportimit té njé vepre penale té dhunés né
familje dhe afatet e pércaktuara me ligj, atéheré konstatimi del se né mesataren e
pérgjithshme, rastet e dhunés né familje jané duke u trajtuar brenda njé afati optimal.
Késhtu, marré parasysh kohézgjatjen e trajtimit té rasteve té tjera, [18] IKD gjen se
prioritizimi i kétyre rasteve éshté duke u reflektuar né praktiké. Késhtu, kohézgjatja e
trajtimit té rasteve té dhunés né familje &shté né pérputhje me kérkesat e Konventés sé
Stambollit, gé kérkon trajtim té rasteve “pa vonesa té panevojshme” [19].

[18] Shih https://kli-ks.org/wp-content/uploads/2021/12/Drejtesia-e-vonuar-ne-Kosove-2021.pdf
[19] Konventa e Stambollit, neni 49.1.

Grafika 1. Kohézgjatja (e shprehur né dité) prej kryerjes sé veprés penale deri
tek ngritja e aktakuzés dhe marrja e aktgjykimit né shkallé té paré

¢ Kohézgjatja nga kryerja e veprés penale deri né ngritjen e aktakuzés
¢ Kohézgjatja nga ngitja e aktakuzés deri né shpalljen e aktgjykimit

Por, krahas mesatares sé pérgjithshme, IKD ka evidentuar edhe raste té tjera ku
kohézgjatja ka gené larg mesatares sé pérgjithshme. IKD gjen se nga 49 aktgjykimet [20]
e analizuara, né njé rast aktakuza éshté ngritur menjéheré, né ditén e kryerjes sé veprés
penale, gé konsiderohet aspekt pozitiv [21]. Kurse, né njé rast aktakuza éshté ngritur pas
plot 746 ditésh nga dita e kryerjes sé veprés penale [22]. Kjo kohézgjatje paraget mbi
12-fish té kohézgjatjes mesatare té trajtimit té njé rasti t& dhunés né familje dhe
pérgjithésisht njé vonesé té panevojshme né trajtimin e kétij rasti, aspekt ky qé paraget
shkelje té obligimit sipas Konventés sé Stambollit.

Diferenca té médha evidentohen edhe né trajtimin e rasteve nga gjykatat. Né njé rast
shpallja e aktgjykimit éshté béré vetém 3 dité pas ngritjes sé aktakuzés [23]. Ndérsa né
njé tjetér rast, e njéjta proceduré ka marré plot 1,041 dité [24]. Késhtu, né rastin e dyté,
Gjykata nuk ka respektuar afatet ligjore derisa kohézgjatja né trajtimin e rasteve ka gené
rreth 5 heré mé e gjaté se mesatarja e pérgjithshme. Edhe né kété rast, duket se gjykata
éshté pérfshiré né vonesa té panevojshme, té kundértén e sé cilés e kérkon Konventa e
Stambollit.

Vlen té ceket se né té gjitha kéto raste IKD ka gjetur qé kohézgjatja mé e shkurtér ka
gené né rastet té cilat jané trajtuar sipas cilésimit juridik né bazé té veprés penale
“dhuna né familje”, pérderisa rastet e tjera té cilat jané trajtuar sipas veprés penale
bazike (p.sh. ngacmim, sulm, kanosje, léndim i lehté trupor etj.) kané marré shumé mé
tepér kohé gé té zgjidhen.

[20] Shénim: Nga 50 aktgjykimet e pérzgjedhura, njéri pérmban datat e gabuara né pjeséne arsyetimit, né bazé té té cilave rezulton
se ngritja e aktakuzés éshté béré para kryerjes sé veprés penale. Pér shkak té kétij gabimi, ai aktgjykim nuk éshté marré pér bazé né
analizén e kétij seksioni.

[21] Aktakuza PP.nr.1999-1/21 e Prokurorisé Themelore né Prizren, dt. 09.11.2021.

[22] Aktakuza PP.Il.nr.366/271 e Prokurorisé Themelore né Ferizaj, dt.18.03.2021.

[23] Aktgjykimi P.nr.3195/21 i Gjykatés Themelore né Prishting, dt. 05.11.2021.

[24] Aktgjykimi P.nr.381/2018 i Gjykatés Themelore né Gijilan, i dt. 02.03.2021.

Cilésimi juridik i veprés penale

Pér céshtjen e cilésimit juridik té veprés penale né rastet e dhunés né familje,
pérkatésisht veprave penale té kryera né kontekst familjar, gysh nga hyrja né fuqi e Kodit
té ri Penal, i cili e kriminalizon dhunén né familje si vepér té vecanté, ka pasur dilema dhe
diskutime té shumta. Ajo gé pérbénte dilemén kryesore lidhej me cilésimin juridik né
rastet e veprave té kryera né kontekst té marrédhénieve familjare kur pérmbushen
elementet e njé vepre tjetér penale bazike, vecanérisht se si duhet té trajtohen kéto
raste, pra a té ndiget sipas veprés penale bazike, apo sipas nenit 248 té Kodit Penal gé
pércakton veprén penale té dhunés né familje. Me géllim té sgarimit té késaj situate,
Gjykata Supreme e Kosovés né gershor 2020 kishte nxjerré njé Udhézim [25].

Né Udhézimin e Gjykatés Supreme, ndér té tjera, thuhet se “cilésimi i veprés penale té
kryer brenda marrédhénies familiare, ndaj anétarit té familjes apo ndaj viktimés sé ndjeshme,
si parim do té duhej té béhet né bazé té veprés apo veprave bazé (nése ka mé shumé se njé
vepér té kryer), e jo sipas nenit 248, nése jané pérmbushur té gjitha elementet e asaj vepre
bazé. Kjo éshté né pajtim me frymén e Kodit Penal, i cili sic u pa edhe mé larté né ¢do rast kur
vepra e caktuar penale éshté kryer né kuadeér té njé marrédhénie familjare éshté sanksionuar
mé réndé nga format e tjera, brenda té njéjtit nen apo né raport me nenin 248 (dhuna né
familje).”[26] Pra, sipas kétij udhézuesi, né ¢do rast kur pérmbushen elementet e veprés
bazé, kérkohet gé cilésimi té béhet né bazé té asaj vepre dhe jo sipas nenit 248 - dhuna
né familje.

Tutje, Gjykata Supreme né kété Udhézim konkludon se “géllimi i ligidhénésit ka gené gé
neni 248 té shérbejé mé shumé si referencé dhe cilésim i kétyre formave té dhunés né familje,
sesa qé té gjitha veprat qé kryhen brenda marrédhénies familjare té sanksionohen sipas nenit
248. Kjo pasi né té kundeértén ne do té vepronim né kundérshtim me parimet e njohura edhe
ndérkombétarisht se veprat e tilla duhet té dénohen mé ashpér.” [27] Sipas Udhézimit té
Gjykatés Supreme “géllimi i nenit 248 éshté qé ti pérfshijé format mé té lehta té dhunés né
familje. Né ¢do rast kur nuk jané pérmbushur elementet nga ndonjé nga veprat bazé, si pér
shkak té shkallés sé dhunés sé ushtruar apo mungesés sé provave pér até element, kualifikimi
i veprés béhet sipas nenit 248" [28].

Nga aktgjykimet e analizuara, si¢ shihet né tabelén né vijim, IKD ka gjetur se numri mé i
madh i rasteve jané té cilésuara si "dhuné né familje”. Nga 50 aktgjykimet e analizuara,
né grafikun né vijim éshté paraqgitur cilésimi juridik sipas té cilit jané trajtuar:

[25] Udhézimi i Gjykatés Supreme té Kosovés lidhur me cilésimin juridik dhe trajtimin e rasteve té dhunés né familje sipas Kodit
Penal té Kosovés: https://supreme.gjyqesori-rks.org/wp-content/uploads/legalOpinions/27806_Udhezim%20-
9%20cilesimi%20juridik%20dhe%20trajtimi%20i%20rasteve%20te%20Dhunes%20ne%20Familje%20sipas%20KPRK.pdf).

[26] Po aty, fq. 7.

[27] Po aty.

[28] Po aty, fq. 7 dhe 8.

Dhuna né familje dhe Léndim i lehté trupor

Dhuna né familje dhe Sulmi

Dhuna né familje dhe Asgjésimi apo démtimi i pasurisé
Dhuna né familje né vazhdim

Ngacmim né vazhdim

Kanosje ludhur me dhunén né familje

Vrasja e réndé lidhur me dhunén né familje

Léndim i lehté trupor -

Kanosje

Sulm l

Grafika 2. Lloji i veprés penale pér té cilén éshté akuzuar kryerési né aktgjykimet e gjykatave themelore

Pra, prej 50 rasteve té analizuara, 29 prej tyre jané trajtuar né drejtim té veprés penale
dhuna né familje nga neni 248 i KPRK-s&, derisa né gjashté raste vepra éshté cilésuar si
dhuné né familje por, krahas saj, éshté shtuar edhe njé vepér tjetér.

Ndérsa, ajo gé bie né sy éshté se dhjeté raste jané cilésuar si léndim i lehté trupor nga
neni 185 i KPRK-s&, gé nénkupton se njé pjesé e konsiderueshme e rasteve té tilla
shumé shpesh procedohen si raste té léndimit té lehté trupor. Po ashtu, dy raste jané
proceduar me cilésimin juridik “sulm” dhe dy raste té tjera me cilésimin “kanosje”. Ky lloj
cilésimi né kéto raste nuk éshté né pérputhje me Kodin Nr.06/L-074 Penal dhe
Udhézimin e Gjykatés Supreme, té elaboruar mé larté. Rastet e analizuara né kété
raport, béjné fjalé pér dhuné té kryer né kontekst familjar. Qartazi, kjo vértetohet edhe
nga pérshkrimi i gjendjes faktike té kétyre rasteve. Si té tilla, pérderisa nuk kemi njé
vepér mé té rénda penale, gé¢ mund té ndérlidhet me dhuné né familje, rastet nuk mund
té cilésohen ndryshe. Kjo pasi né kéto raste, vepra bazé konsiderohet té jeté dhuna né
familje. N& kété ményré, kjo situaté krijon njé lloj amnistie ndaj kryerésve té dhunés né
familje. Marrim shembull rastet kur kéto vepra cilésohen si “sulm”. Pérderisa vepra
penale e dhunés né familje dénohet me gjobé dhe me burgim deri né tri vjet, vepra
penale e sulmit dénohet deri né 1 vit. K&shtu, kryerési i dhunés né familje dénohet pér
vepér mé té lehté penale. Pér kété arsye, IKD rekomandon gé né kéto raste, né
pérputhje me Kodin Penal dhe Udhézuesin e Gjykatés Supreme, prokuroria kéto raste ti
cilésojé si"dhuné né familje”.

Raporti familjar né rastet e dhunés né
familje

Né 22 raste nga 50 rastet e analizuara pérmes aktgjykimeve té gjykatave themelore,
rezulton se kryerési me viktimén kané gené né bashkéshortési. Nga kéto, né 20 raste
viktima ka gené grua, ndérsa né 2 raste viktima ka gené burré. Né 6 nga 50 rastet e
analizuara, viktimé ka gené ish-bashkéshortja, pérderisa po ashtu né 6 raste té tjera
viktimé e dhunés né familje pérve¢ bashkéshortes, kané gené edhe fémijét. Né disa
raste pérjashtuese, evidentohen edhe anétaré té tjeré té familjes, té cilat gjenden té
ilustruara né grafikén e méposhtme.

l Viktima Burré

Viktima Grua

Té martuar

Ish-gruaja

Grafika 3. Raporti familjar né mes té paléve né rastet e trajtuara né gjykatat themelore

Pérfagésimi i viktimave né proceduré

Zyra pér Mbrojtje dhe Ndihmé Viktimave (ZMNV) gé funksionon né kuadér té Zyrés sé
Kryeprokurorit té Shtetit ka mandat gé té institucionalizojé té drejtat e viktimave té krimit
dhe tiu ofrojé atyre pérfaqésim, késhillim dhe pérkrahje pér t€ pasur gasje né sistemin e
drejtésisé [29].

Pérkundér késaj, bazuar né analizén e kétyre 50 aktgjykimeve té gjykatave themelore,
rezulton se nga kéto 50 raste, vetém né 11 prej tyre, viktimat e dhunés né familje jané
pérfagésuar né proceduré gjygésore pérmes mbrojtésve té viktimave. Né anén tjetér, né
njé rast viktima ka angazhuar avokat pér pérfagésim, pérderisa né 36 raste té tjera

[29] Pér mé tepér, shih linkun: https://prokuroria-rks.org/psh/zmnv/68/misoni.

rezulton gé viktimat jané paragitur pa pérfagésues. Njékohésisht, kané gené dy raste né
té cilat IKD e ka pasur té pamundur gé té kuptojé nése viktima éshté pérfagésuar
pérgjaté procesit gjygésor apo jo.

Pérfagésuar nga ZMNV -

Pérfagésuar nga Avokati I

Nuk ka gené e mundur té identifikohet l

0 10 20 30 40

Grafika 4. Pérfagésimi i viktimave té dhunés né proceduré gjygésore né shkallé té paré

Ligji Nr.03/L-182 pér Mbrojtje nga Dhuna né Familje e pérkufizon mbrojtésin e viktimave
Si personi i autorizuar zyrtar i cili ndihmon drejtpérdrejté palén e démtuar gé nga
kontaktet e para me organet kompetente té mbrojtjes, késhillon, inicion procedurat pér
caktimin e masave té mbrojtjes, éshté i obliguar té marr pjesé né té gjitha seancat
gjygésore, té monitorojé mbarévajtjen e procesit gjygésor. Pérkundér kétij pércaktimi,
sipas gjetjeve té IKD-s&, nga kéto 50 aktgjykime, rezulton se 72% e viktimave té dhunés
né familje nuk kané pasur pérfagésim profesional. Késhtu, IKD gjen se né kéto raste nuk
éshté vepruar né pérputhje me legjislacionin ne fugi, e njékohésisht éshté vepruar edhe
né kundérshtim me Konventén e Stambollit, e cila né nenin 55.2. pércakton se “palét
marrin masat e nevojshme legjislative apo té tjera pér té siguruar, né pérputhje me kushtet e
parashikuara nga ligji I tyre i brendshém, mundésiné pér organizatat geveritare dhe jo-
qgeveritare dhe késhilltarét mbi dhunén né familje pér té ndihmuar dhe/ose mbéshtetur
viktimat, me kérkesé té tyre, gjaté hetimeve dhe procedimeve gjyqésore né lidhje me veprat
penale té parashikuara né pajtim me kété Konventé”.

Llojet e aktgjykimit

Nga 50 aktgjykimet e analizuara, IKD gjen se né 47 raste gjykatat kané marré aktgjykime
dénuese, né dy raste kané marré aktgjykim lirues, si dhe né njé rast aktgjykim refuzues.
Shprehur né pérgindje i bie se 94% e rasteve kané pérfunduar me aktgjykime dénuese
ndaj té pandehurve.

Aktgjykim lirues .

Aktgjykim reufuzues I
0 10 20 30 40 50

Grafika 5. Lloji i aktgjykimit t& marré

Ajo gé pérbén skandal né vete éshté aktgjykimi refuzues, ku prokuroria éshté térhequr
nga akuza pasi gé ka konsideruar se ish-bashkéshortja nuk hyn né kategoriné e
marrédhénies familjare. Né arsyetimin e kétij Aktgjykimi thuhet: “Prokurori i shtetit né
seancén e shqyrtimit gjyqésor ka kérkuar fjalén dhe ka deklaruar: Pas analizimit té dispozitivit
€ aktakuzés rezulton se kétu i pandehuri ka qené i shkurorézuar me ish bashkéshorten e ti.
Prandaj, pér té ekzistuar vepra penale dhuna né familje nga neni 248 kushte themelore éshté
qé té ekzistoj marrédhénia familiare. Nga dispozitivi i aktakuzés del se i pandehuri me té
démtuarén fare nuk kané qené né marrédhénie familjare.” [30] IKD gjen se né kété rast,
arsyetimi i Prokurorit té Shtetit éshté i kundérligishém dhe amnistues ndaj té pandehurit
pér kryerje té dhunés né familje. Neni 113.25 i Kodit Nr.06/L.-074 Penal i Republikés sé&
Kosovés pércakton gartazi se marrédhénia familjare, ndér té tjera, nénkupton edhe
marrédhénien né mes té personave gé kané gené té martuar. Nén kété situaté dhe me
kété arsyetim, térhegja e Prokurorit té Shtetit nga aktakuza paraget amnisti té
kundérligjshme té té pandehurit pér kryerje té& dhunés né familje.

Politika ndéshkimore né rastet e dhunés né
familje
Si¢ shihet edhe né grafikén né vijim, nga dénimet e shqgiptuara né 47 aktgjykimet

dénuese (ku pérfshihen 50 persona), shumica dérrmuese jané dénime me kusht:

Burgim me kusht dhe gjobé efektive

Grafika 6. Lloji i dénimit té shgiptuar nga gjykatat themelore

Késhtu, nga 50 personat e dénuar, gjykatat ndaj 37 prej tyre kané shqgiptuar burgim me
kusht. Sipas Kodit nr. 06/L-074 Penal té Kosovés, géllimi i dénimit me kusht éshté gé té
mos zbatohet dénimi pér vepra té lehta penale, kur vlerésohet se térhegja e vérejtjes
me kércénimin e dénimit éshté e nevojshme té ndalojé gé kryesi té mos kryejé vepér
penale [31]. Sipas kétij Kodi, me kété lloj té dénimit, gjykata ia cakton kryesit té veprés
penale dénimin dhe né té njéjtén kohé urdhéron gé ky dénim té mos ekzekutohet nése
personi i dénuar nuk kryen vepér tjetér penale pér kohén e verifikimit té cilén e cakton
gjykata [32]. Nisur nga serioziteti i rasteve té dhunés né familje dhe géllimeve gé synohet

[31] Kodi nr. 06/L-074 Penal i Kosovés, neni 47.
[32] Po aty, neni 48.2.

té arrihen pérmes dénimeve té shqiptuara nga gjykatat, IKD vleréson se kéto té dhéna
paragesin shgetésim né raport me politikén ndéshkimore gé ndiget né rastet e dhunés
né familje. Me kété rast, IKD e ka parasysh se secili rast i ka specifikat e veta dhe
varésisht specifikave, praktika mund té sjellé lloje té ndryshme té rasteve gé arsyetojné
dénime té ndryshme. Por, kur shohim njé numér kaqg té larté té rasteve gé kané
pérfunduar me dénime me kusht, atéheré ndértohet argumenti se né kéto raste nuk
béhet fjalé pér specifika té rasteve, por pér dukuri né vendimmarrje. Kjo dukuri,
manifestohet né luftimin e dhunés né familje pérmes dénimeve me kusht. Né esencén e
tij, dénimi me kusht, né parim, nuk mund té supozohet si efikas dhe proporcional né
parandalimin dhe luftimin e dhunés né familje.

Kjo formé e dénimeve e tregon qarté trendin e politikés ndéshkimore né rastet e
dhunés né familje né vendin toné. Lehtésisht njé formé e tillé mund té vlerésohet si
politiké e buté ndéshkimore, marré parasysh numrin e vogél té rasteve té identifikuara
ku éshté shqgiptuar dénim me burgim efektiv. Kjo pastaj pérkthehet edhe né mungesé té
arritjes sé géllimit t& dénimit dhe rrjedhimisht edhe né rritje té numrit té rasteve té
dhunés né familje né vendin toné.

Né anén tjetér, nga 50 personat e pérfshiré né 47 aktgjykimet dénuese, IKD ka gjetur se
vetém ndaj 5 personave [33] gjykatat themelore kané shqiptuar dénime me burgim
efektiv pér kryerésit e veprave penale té dhunés né familje. Ndérsa, né tri raste té tjera,
gjykatat kané shqgiptuar dénim me burgim efektiv, por gé i njéjti éshté zévendésuar né
dénim me gjobé. Kurse, sa i pérket dénimeve vetém me gjobé, IKD ka identifikuar 5
raste, nga té cilat, tri raste ku gjykatat kané shqiptuar dénim me gjobé, si dhe dy raste ku
dénimi me gjobé ka gené me kusht.

IKD po ashtu ka identifikuar tri raste né té cilat krahas dénimit kryesor, gjykatat kané
shgiptuar masa té trajtimit té detyrueshém, té cilat né bazé té KPRK-sé mund ti
shgiptohen kryesit i cili nuk &shté penalisht pérgjegjés, ka aftési esencialisht té zvogéluar
mendore apo éshté i varur nga droga ose alkooli [34]. Né dy nga kéto raste, masa e
shqgiptuar ka gené ajo e trajtimit té detyrueshém psikiatrik me ndalim né institucionin e
kujdesit shéndetésor. Ndérsa, né njé rast masa e trajtimit té detyrueshém pskiatrik
ambulantor.

Format e dhunés né familje

Kodi nr. 06/L-074 Penal njeh disa forma té dhunés né familje: dhuna fizike, dhuna
psikologjike, dhuna seksuale dhe ajo ekonomike. Né rastet kur kryerési i veprés penale
éshté gjetur fajtor, IKD ka analizuar edhe formén e dhunés sé vértetuar me aktgjykim.

Nga 47 aktgjykimet dénuese, forma e dhunés sé vértetuar né 12 raste ka gené dhuné
fizike, ndérsa né 9 raste té tjera dhuné psikologjike. Né 25 raste nga 47 aktgjykimet
dénuese, IKD ka identifikuar se dhuna e vértetuar me aktgjykim té gjykatés sé shkallés sé

[33] Sgarim: Né njérin prej kétyre rasteve, krahas dénimit me burgim éshté shqiptuar edhe dénim efektiv me gjobé.
[34] Kodi nr. 06/L-074 Penal i Kosovés, neni 84.1.

paré ka pérbéré dhuné fizike dhe dhuné psikologjike. Ndérsa, IKD ka identifikuar njé rast
té dhunés ekonomike dhe até bashkérisht me dhuné psikologjike, derisa nuk éshté
identifikuar asnjé rast ku pérfshihet dhuna seksuale.

Dhuné fizike
Dhuné psikologjike
Dhuné fizike dhe psikologjike

Dhuné psikologjike dhe ekonomike

Grafika 7. Forma e dhunés sé vértetuar né aktgjykim

Analiza e aktgjykimeve té Gjykatés sé Apelit

Pér géllime té kétij raporti, IKD ka analizuar edhe 14 aktgjykime té shkallés sé dyté, té
rasteve té dhunés né kontekst familjar, té cilat po ashtu jané pérzgjedhur né ményré
rastésore. Nga kéto aktgjykime, jané gjeneruar gjetje gé shfagin nivelin e zbatimit té
Konventés sé Stambollit dhe ligieve né fugi né aktgjykimet e Gjykatés sé Apelit. Né
grafikén né vijim jané paragitur numri i ditéve té kohézgjatjes pér secilin rast nga 14
aktgjykimet e analizuara.

Grafika 8. Koha prej marrjes sé aktgjykimit né shkallé té paré deri tek aktgjykimi i Gjykatés sé Apelit

Bazuar né kéto dhéna, rezulton se mesatarja e kohézgjatjes sé procedurés né rastet e
dhunés né familje, gé nga marrja e aktgjykimit né shkallé té paré e deri né vendimin e
Apelit, shté 136 dité. Késhtu, kalkuluar edhe me kohézgjatjen mesatare té procedurés
penale né fazat e tjera, IKD gjen se mesatarja e trajtimit té rasteve té dhunés né familje
nga momenti i kryerjes sé veprés penale e deri né plotfugishmériné e aktgjykimit (né
rastet kur ka ankesé nga palét) éshté 402 dité.

IKD né bazé té aktgjykimeve té analizuara ka arritur té identifikojé edhe faktin se né té
gjitha kéto 14 aktgjykime, té gjitha ankesat e parashtruara né Gjykatén e Apelit, kané
gené ankesa mbi dénimin. Né disa raste ka paraqgitur ankesé vetém prokuroria, né disa
vetém mbrojtja, e po ashtu ka pasur raste té identifikuara ku ankesé kané paragitur té
dyja palét.

Gjykata e Apelit né 7 raste ka refuzuar ankesén e prokurorisé dhe ka vértetuar vendimin
e shkallés sé paré. Né njé rast ka nxjerré aktgjykim lirues, ndérsa né 6 raste té tjera
aktgjykim dénues, me burgim me kusht, nga té cilat 4 kané pasur edhe dénim me gjobé
efektive dhe njé gjobé me kusht. Né njé rast éshté refuzuar ankesa edhe e prokurorisé
edhe e mbrojtjes, ku dénimi ka gené me burgim me kusht dhe me gjobé me kusht.
Ndérsa né 5 raste, ankesé ka paragitur vetém mbrojtési i té akuzuarit, nga té cilat né dy
raste éshté refuzuar ankesa, ndérsa né tri raste té tjera éshté aprovuar. Né dy rastet ku
éshté refuzuar ankesa, pastaj éshté vértetuar dénimi i shkallés sé paré. Né kéto raste, té
dy aktgjykimet kané gené dénuese, ku té dyja kané gené me burgim dhe gjobé efektive.
Ndérsa, né tri raste té tjera, Apeli ka pranuar ankesén e mbrojtésit té té akuzuarit sa i
pérket dénimit dhe nga dénimet me burgim efektiv prej 1 viti, né dy raste e ka vértetuar
dénimin por ka kérkuar té mos zbatohet pér dy vjet. Kurse né rastin e treté, nga dénimi
me burgim 6 muaj dhe gjobé efektive prej 200 eurosh, e ka ndryshuar duke kérkuar gé
dénimi me burgim té mos zbatohet pér dy vjet. Kurse, né njé rast ku ankesé ka paragitur
drejtpérdrejté i akuzuari, e njéjta éshté refuzuar nga Apeli dhe éshté vértetuar vendimi i
shkallés sé paré. Né kété rast, ka pasur dénim me burgim (té shndérruar né gjobé) dhe
dénim me gjobé efektive.

PERFUNDIMET KRYESORE

Ky raport konsiston né analizimin e 50 aktgjykimeve té rasteve me elemente té dhunés
né familje, té nxjerra nga gjykatat themelore né Kosové dhe 14 aktgjykime té Gjykatés sé
Apelit, té gjitha té pérzgjedhura né ményré rastésore, me géllim gé té vlerésohet zbatimi
i standardeve té Konventés sé Stambollit né vendimet e gjykatave té Kosovés.

Njé prej aspekteve té analizuara éshté kohézgjatja e procedurés, e cila éshté analizuar
duke marré pér bazé kohén e kryerjes sé veprés penale, kohén e ngritjes sé aktakuzés
dhe té marrjes sé aktgjykimit. Me kété rast, IKD ka gjetur se kohézgjatja mesatare e
trajtimit té léndéve nga momenti i kryerjes e deri né shpalljen e aktgjykimit né shkallé té
paré éshté 266 dité apo 8.5 muaj, gé nénkupton se né mesataren e pérgjithshme, rastet
e dhunés né familje jané duke u trajtuar brenda njé afati optimal, cka éshté né pérputhje
me standardet e Konventés sé Stambollit.

Tutje éshté analizuar edhe cilésimi juridik, ku nga 50 raste del se 58% e tyre jané trajtuar
né drejtim té veprés penale dhuna né familje nga neni 248 i KPRK-s&, derisa né 12% té
rasteve, vepra éshté cilésuar si dhuné né familje por, krahas saj, éshté shtuar edhe njé
vepér tjetér. Pastaj, 20% e rasteve jané cilésuar si I1éndim i lehté trupor nga neni 185 i
KPRK-s&, kurse nga 4% jané cilésuar si “sulm” dhe “kanosje”, kurse 2% pérbén vepra
ngacmim né vazhdimési. Me kété rast IKD ka rekomanduar gé rastet e kryera né
kontekst familjar, né pérputhje me Kodin Penal dhe Udhézuesin e Gjykatés Supreme
dhe Konventén e Stambollit, té cilésohen si “dhuné né familje” né ¢do rast kur dicka e
tillé éshté e mundur.

IKD ka gjetur se nga 50 aktgjykimet e analizuara, 72% e rasteve té viktimave té dhunés
né familje, né proceduré penale, nuk kané pasur pérfagésim profesional, gjé qé pérbén
shkelje té standardeve té dala nga Konventa e Stambollit, por edhe nga legjislacioni
pozitiv né vend.

Ndérsa, né aspekt té llojit té aktgjykimit, IKD ka gjetur se nga 50 aktgjykimet e gjykatave
themelore té analizuara pér géllime té kétij raporti, 94% e tyre kané gené aktgjykime
dénuese. E sa i pérket politikés ndéshkimore, konsiderojmé se né kéto raste kemi
politiké té buté ndéshkimore. Kjo sepse, nga 50 personat e dénuar né kéto aktgjykime,
gjykatat né 74% té rasteve kané shqiptuar dénim me burgim me kusht, kurse vetém né
10% té rasteve kané shqiptuar dénime me burgim efektiv pér kryerésit e veprave penale
té dhunés né familje. Pérkitazi me kéto gjetje, IKD konsideron se né esencén e tij, dénimi
me kusht, né parim, nuk mund té supozohet si efikas dhe proporcional né parandalimin
dhe luftimin e dhunés né familje. Andaj edhe kemi rekomanduar gé konform Kodit Penal
té Kosovés dhe Udhézuesit té Gjykatés Supreme pér Politiké ndéshkimore, té
ashpérsohen dénimet e shgiptuara né rastet e dhunés né familje, né ményré gé té
arrihet géllimi i dénimit dhe rriedhimisht té ndikohet né uljen e trendit té shfagjes sé
rasteve té dhunés né familje.

REKOMANDIMET

Duke marré parasysh gjithé analizén e mésipérme, por edhe situatén alarmante me
rritien e vazhdueshme té rasteve té dhunés né familje né vendin toné&, IKD rekomandon

Té keté rritje té efikasitetit nga organet e sistemit té drejtésisé né trajtimin e
rasteve me elemente té dhunés né familje, vecanérisht kur té njéjtat juridikisht
cilésohen sipas veprave bazike penale.

Cilésimi juridik i kétyre veprave penale, né ¢do rast, té béhet né pérputhje me
Kodin Penal dhe Udhézuesin e Gjykatés Supreme.

Prokurorét dhe gjyqtarét té trajnohen né ményré té vazhdueshme lidhur me
standardet e Konventés sé& Stambollit, por edhe konceptet bazike pér
marrédhéniet familje.

Prokurorét dhe gjyqtarét té mbahen pérgjegjés né rastet kur béjné shkelje
dhe/apo neglizhojné trajtimin e duhur té rasteve té dhunés né familje.

ZMNV té ushtrojé rolin e vet né ményré té ploté dhe té ofrojé pérfagésim té
viktimave né ¢do rast dhe fazé té procedurés.

Té gjithé akterét relevanté té angazhohen né ngritjen e vetédijesimit pér té gjitha
format e dhunés né familje. Pra krahas dhunés fizike, gytetarét té informohen
edhe mbi konceptet e dhunés psikologjike, ekonomike dhe asaj seksuale.

Konform Kodit Nr.06/L-074 Penal té Kosovés dhe Udhézuesit té Gjykatés
Supreme pér Politiké ndéshkimore, té ashpérsohen dénimet e shqiptuara né
rastet e dhunés né familje, né ményré qgé té arrihet géllimi i dénimit dhe
rrjedhimisht té ndikohet né uljen e trendit té shfagjes sé rasteve té dhunés né
familje.

Né arsyetimet e aktgjykimeve té gjykatave né Kosové, té cilat nxirren lidhur me
rastet e dhunés né familje, gjykatésit t'i referohen edhe Konventés sé Késhillit té
Evropés pér Parandalimin dhe Luftimin e Dhunés kundér Grave dhe Dhunés né
Familje (Konventés sé Stambollit).

